
«Վարչարարության հիմունքների և վարչական վարույթի մասին» ՀՀ օրենքի 3-րդ հոդվածի 2-րդ մասի համաձայն «վարչարարություն» հասկացության բնորոշումն է.
1.վարչարարություն` վարչական մարմինների արտաքին ներգործություն ունեցող գործունեություն, որը եզրափակվում է վարչական կամ նորմատիվ ակտերի ընդունմամբ, ինչպես նաև գործողություն կամ անգործություն, որն անձանց համար առաջացնում է փաստական հետևանքներ:
2.վարչարարություն` վարչական մարմինների արտաքին ներգործություն ունեցող գործունեություն, որը եզրափակվում է վարչական կամ նորմատիվ ակտերի ընդունմամբ, ինչպես նաև գործողություն կամ անգործություն, որն անձանց համար առաջացնում է իրավական հետևանքներ:
3.վարչարարություն` վարչական մարմինների արտաքին ներգործություն ունեցող գործունեություն, որը եզրափակվում է վարչական կամ նորմատիվ ակտերի ընդունմամբ, ինչպես նաև գործողություն կամ անգործություն, որն անձանց համար առաջացնում է փաստական և իրավական հետևանքներ:
4.վարչարարություն` վարչական մարմինների արտաքին ներգործություն ունեցող գործունեություն, որը եզրափակվում է վարչական կամ նորմատիվ ակտերի ընդունմամբ, ինչպես նաև գործողություն կամ անգործություն, որն անձանց համար առաջացնում է իրավաբանական հետևանքներ:

 
 
Իրավական խնդիր.
Ա-ն 16.11.2020 թվականին հայցադիմում է ներկայացրել ՀՀ վարչական դատարան պահանջելով առոչինչ ճանաչել Երևանի քաղաքապետարանի թիվ 8 որոշումը՝ որպես առոչինչության հիմք՝  վկայակոչելով որոշումն օրենքի խախտմամբ ընդունված լինելը։ ՀՀ վարչական դատարանը 23.12.2020 թվականին հայցադիմումն ընդունել է վարույթ և 19.03.2021 թվականին նշանակել է նախնական դատական նիստ։ 19.03.2021 թվականին դատարանը կայացրել է «Գործը դատաքննության նշանակելու մասին» որոշում, գործով դատաքննությունը նշանակվել է 25.05.2021 թվականին։ Հաշվի առնելով, որ դատական նիստի ժամանակի և վայրի մասին դատավարության մասնակիցները պատշաճ ծանուցված են եղել, ՀՀ վարչական դատարանը դատաքննությունն իրականացրել է վերջիններիս բացակայությամբ և գործն ըստ էության լուծող դատական ակտի հրապարկման օր է նշանակել 04.06.2021 թվականը։ ՀՀ վարչական դատարանը 04.06.2021 թվականին կայացրել է գործի դատաքննությունը վերսկսելու մասին որոշում։ 04.08.2021 թվականին հրավիրված դատական նիստի ընթացքում հայցվորը ներկայացրել է հայցի առարկան փոփոխելու վերաբերյալ միջնոդրություն, միաժամանակ, խնդրել սահմանված դատավարական ժամկետը բաց թողնելու պատճառը հարգելի համարել և այն վերականգնել։ ՀՀ վարչական դատարանը, քննարկելով սահմանված դատավարական ժամկետը բաց թողնելու պատճառը հարգելի համարելու և այն վերականգնելու վերաբերյալ միջնորդությունը 12.08.2021 թվականին կայացրել է «Դատավարական ժամկետը բաց թողնելու պատճառը հարգելի համարելու և այն վերականգնելու վերաբերյալ միջնորդությունը մերժելու մասին» որոշում, իսկ նույն օրվա մեկ այլ որոշմամբ ՀՀ վարչական դատարանը կարճել է գործի վարույթը։
 
Իրավաչափ են արդյո՞ք ՀՀ վարչական դատարանի գործողությունները։ Հիմնավորել պատասխանը։

